
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ম্যাকবেথের উপাখ্যান।
৪৭১


য়াতে ক্রমশঃ ভূতদের সেই বাক্যে সন্দেহ হইতে লাগিল এবং আপনার যে দৃঢ় প্রত্যয় ছিল তাহারও শৈথিল্য হইবার উপক্রম হইল। এখন দুর্ভাবনা বশতঃ আপন চক্ষে যেন সেই অরণ্যানীর গতিশক্তি দেখিতে পাইল, অধিকন্তু অন্তঃকরণ মধ্যে ঐ সমস্ত বিষয়ের আন্দোলন করিতে লাগিল অবশেষে আপনা আপনি কহিল দূতের বাক্য সত্য হউক আর না হউক সজ্জীভূত হইয়া দুর্গের বাহিরে যাওয়াই কর্ত্তব্য, এক্ষণে এ স্থানে অবস্থানে অথবা পলায়ন পূর্ব্বক প্রস্থানে শ্রেয়ঃ সম্ভাবনা নাই। বহুকাল পৃথিবীতে আছি আর অবনীমণ্ডলে সজীবন হইয়া থাকিতে বাসনা হয় না এখন আশু অসুবিগম হইলেই মঙ্গল। এই সময়ে বিপক্ষ পক্ষের অনীকিনীগণ দুর্গের অদূরে আসিয়া উপস্থিত হইল সেও তৎক্ষণে বহির্গমন পুরঃসর সাহসে নির্ভর করিয়া তাহাদের প্রতিকূলে সমর সজ্জা করিল।

 দূত পুর্ব্বে কহিয়াছিল বরনাম বন আগমন করিতেছে সে সময় ম্যাকবেথ তাহার কথায় অপ্রত্যয় করে কিন্তু এক্ষণে সেই উক্তি সটীক বলিয়া মান্য করিতে হইল। মালকনের সেনাগণ ঐ বিপিনের মধ্য দিয়া আগমন করিতেছিল, রাজপুত্র বিজ্ঞ বহু দর্শি সেনানীর ন্যায় কৌশল করিয়া স্বীয় সৈন্য সংখ্যা দূর হইতে কেহ গণনা দ্বারা স্থির করিতে না পারে এতদভিপ্রায়ে প্রত্যেক ব্যক্তিকে সেই অরণ্যানী হইতে একটা তরু শাখা ছেদন পূর্ব্বক করে ধারণ করিয়া যাইতে অনুমতি করেন। অতএব ব্যূহীকৃত ভূরি সেনা ঐ রূপে আগমন করাতে দূত দূর হইতে বনেরই চলন মনে করিয়াছিল। বিপক্ষের যোদ্ধৃবর্গ ঐ রূপে আসিয়া ম্যাকবেথের নয়নপথবর্ত্তী হওয়াতে এক্ষণে বনের সঞ্চার প্রত্যক্ষ হইল। অধুনা তাহার সমুদায় আশা দুরে প্রস্থান করিল এবং স্বয়ং সর্ব্বতোভাবে সাহস হীন হইল।

 অনন্তর সেনাগণ অগ্রসর হইলে সংগ্রাম আরম্ভ হইল। যদিও ম্যাকবেথের প্রজাজন ও বন্ধু বান্ধব তাহার

		 এই পাতা শেষ সম্পাদিত হয়েছে ১৭:৫৯টার সময়, ৯ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

